ԱՄՓՈՓԱԹԵՐԹ

«2024 ԹՎԱԿԱՆԻ ՊԵՏԱԿԱՆ ՍՏԱՆԴԱՐՏԱՑՄԱՆ ԾՐԱԳԻՐԸ ԵՎ ՍՏԱՆԴԱՐՏԱՑՄԱՆ ԱՇԽԱՏԱՆՔՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ Առողջապահության նախարարություն

	18․ 01․ 2024 թ․

	
	N ԱԱ/04/1166-2024

	1. Հաշվի առնելով, որ 2023 թվականի դեկտեմբերի 21-ի Հայաստանի Հանրապետության կառավարության 2015 թվականի մարտի 5-ի թիվ 219-Ն որոշման մեջ փոփոխություններ և լրացումններ կատարելու մասին N 2299-Ն Կառավարության որոշմամբ (այսուհետ` որոշում) սահմանվել է նիկոտինի զանգվածային մասը ծխախոտային խյուսում և նիկոտին պարունակող ոչ ծխախոտային խյուսում, սակայն որոշման մեջ ներառված չեն նիկոտինի որոշման համապատասխան մեթոդաբանություն` խնդրում եմ նախագծում ներառել նաև նիկոտին պարունակող ոչ ծխախոտային խյուսում նիկոտինի որոշման ազգային ստանդարտ` WHO TobLabNet–ի կողմից մշակված «Տաքացված ծխախոտի արտադրանքի ծխախոտում նիկոտինի, գլիցերինի և պրոպիլեն գլիկոլի պարունակության որոշման ստանդարտ գործառնական ընթացակարգ» SOP 15 Պաշտոնական Մեթոդաբանությանը ներդաշնակ:
	
	Չի ընդունվել
Նախատեսվում է  ստանդարտացման ամենամյա ծրագրով (ոչ պետական՝ մասնավորի ֆինանսավորմամբ) մշակել ազգային ստանդարտ, որով կսահմանվեն Կառավարության 2023 թվականի դեկտեմբերի 21-ի «Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ փոփոխություններ և լրացումներ կատարելու մասին N 2299-Ն որոշմամբ սահմանված ցուցանիշների որոշման համար բացակայող մեթոդաբանությունը։

	2. Խնդրում եմ ներառել «Լավաշ. Տեխնիկական պայմաններ» ՀՍՏ-ում փոփոխության կատարում:
	
	Չի ընդունվել
Եթե առաջարկվող փոփոխությունը վերաբերում է լավաշում աղի թույլատրելի քանակին, ապա անհրաժեշտ է նշել, որ ստանդարտի մշակման ժամանակ շահագրգիռ կողմերը միակարծիք են եղել ստանդարտով սահմանված ցուցանիշների մասով։ Ստանդարտում հնարավոր փոփոխությունների իրականացումը ևս մեկ անգամ կքննարկվի շահագրգիռ կողմերի հետ, արդյունքների մասին կտեղեկացվի ՀՀ ԱՆ։

	2. Արտաքին գործերի նախարարություն
	08.01.2024 թ․

	
	N 1111/554-24

	Եվրասիական տնտեսական միության մասին պայմանագիրը՝ ստորագրող պետությունների համար ուժի մեջ է մտել 2015 թվականի հունվարի 1-ից: Հայաստանի Հանրապետության՝ ԵԱՏՄ մասին պայմանագրին միանալու պայմանագիրն ուժի մեջ է մտել 2015թ. հունվարի 2-ին:	
Հաշվի առնելով վերոնշյալը՝ առաջարկում ենք Նախագծի հավելված N 1-ի 7-րդ կետի 2-րդ պարբերությունում հունվարի 1-ից բառերը փոխարինել հունվարի 2-ից բառերով:
	Ընդունվել է

	3․ Ներքին գործերի նախարարություն
	17․01․ 2024 թ

	
	N 43/21/6189-24

	Առաջարկություններ և դիտողություններ չկան:
	

	4. Պաշտպանության նախարարություն
	11․ 01․ 2024 թ․

	
	N ՊՆ/510/183-2024

	Առաջարկություններ և դիտողություններ չկան:
	

	5․ Կրթության, գիտության, մշակույթի և սպորտի նախարարություն
	16․ 01․ 2024 թ

	
	N 01/21/1078-2024

	Առաջարկություններ և դիտողություններ չկան:
	

	6․ Աշխատանքի և սոցիալական հարցերի նախարարություն
	23․01․2024 թ․

	
	N ՆՄ/ԳԽ/29485-2022

	Առաջարկություններ և դիտողություններ չկան:
	

	7․ Վարչապետի աշխատակազմի տեսչական մարմինների
աշխատանքների համակարգման գրասենյակի 
	11․ 01․ 2024 թ․

	
	 N /50.4/933-2024

	Առաջարկություններ և դիտողություններ չկան:
	

	8․ Քաղաքաշինության կոմիտե 
	18․ 01․ 2024 թ․ 

	
	N 01/14.2/529-2024

	Առաջարկություններ և դիտողություններ չկան:
	 
	

	10․ Ֆինանսների նախարարություն
	
	16․ 01․ 2024 թ․

	
	
	N 01/9-2/906-2024

	Առաջարկություններ և դիտողություններ չկան:
	
	

	11․ Շրջակա միջավայրի նախարարություն
	
	19․ 01․ 2024 թ․

	
	
	N 1/01.11/618

	Վարչապետի 2019 թվականի հունիսի 1-ի «Հայաստանի Հանրապետության և Եվրոպական միության և Ատոմային էներգիայի եվրոպական համայնքի ու դրանց անդամ պետությունների միջև կնքված համապարփակ և ընդլայնված գործընկերության համաձայնագրի կիրարկման ճանապարհային քարտեզը հաստատելու մասին» N 666-Ն որոշմամբ և Հայաստանի Հանրապետության կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ ամրագրված միջոցառումների կատարման պահանջներից ելնելով՝ Եվրոպական խորհրդի 1999 թվականի ապրիլի 26–ի «Աղբավայրերի մասին» 1999/31/ԵՀ հրահանգի դրույթներին համապատասխան, մշակվել և Կառավարության 2023 թվականի նոյեմբերի 30-ի N 2105-Ն որոշմամբ հաստատվել է աղբավայրերի մոնիթորինգի իրականացման կարգը, ինչի համաձայն աղբավայրի շահագործման ընթացքում և փակումից հետո պետք է իրականացնել աղբավայրից վնասակար նյութերի արտահոսքերի, արտանետումների, ինչպես նաև հարակից տարածքի հողերի մոնիթորինգ։ 
Աղբավայրում գոյացող վնասակար նյութերի, մասնավորապես՝ կենսագազի (կենցաղային թափոնների անաէրոբ կենսաքայքայման արդյունքում գոյացող՝ մեթան, ածխաթթու գազ, ծծմբաջրածին և այլ գազերի խառնուրդ) որակական և քանակական ցուցանիշները որոշելու համար ՌԴ-ում կիրառվում է մասնավորապես՝ ГОСТ-Р 59417-2021 ստանդարտը, ինչի հետ կապված  առաջարկում եմ համանման ստանդարտի մշակմանն ուղղված միջոցառումը («Կոշտ կենցաղային թափոնների աղբավայրում գոյացող կենսագազի որոշում, հավաքում և չեզոքացում» ընդհանուր տեխնիկական պայմաններ) ևս ներառել Նախագծի 2-րդ հավելվածի 2024 թվականի ստանդարտացման աշխատանքների ցանկի «5. Շրջակա միջավայր» բաժնում։
	
	Մասամբ է ընդունվել
[bookmark: _GoBack]ԳՕՍՏ Ռ 59417-2021 ՌԴ ստանդարտը ՀՍՏ ԳՕՍՏ Ռ 59417-2024 նշագրով «Ստանդարտացման և չափագիտության ազգային մարմին» ՓԲԸ տնօրենի հրամանով գործողության մեջ է դրվել ՀՀ-ում ազգային ստանդարտի կարգավիճակով:


	12․ Տարածքային կառավարման և ենթակառուցվածքների նախարարություն
	
	16․ 01․ 2024 թ․

	
	
	 N ԳՍ/14.2/941-2024

	Առաջարկություններ և դիտողություններ չկան
	
	

	13․ Կադաստրի պետական կոմիտե 
	
	12․ 01․ 2024 թ․

	
	
	N ՍԹ/448-2024

	Որոշման նախագծի N 2 հավելվածի «Երկրատարածական տվյալներ» բաժնի 10.2 տողում առաջարկում ենք «Երկրատարածական տվյալներ. Վարչական միավորների տվյալների սահմանում» բառերը փոխարինել «Երկրատարածական տվյալներ. Կադաստրային հողամասերի (parcels) տվյալների սահմանում» բառերով, իսկ «Բազային մակարդակում վարչական միավորների տվյալների մոդելի ընկալմանը օժանդակում» բառերը՝ «Բազային մակարդակում կադաստրային հողամասերի տվյալների մոդելի սահմանում» բառերով:
	
	Ընդունվել է


	14․ Բարձր տեխնոլոգիական արդյունաբերության նախարարություն
	
	20․ 02․ 2024 թ․

	
	
	N 01/10/1793-2024

	«2024 թվականի պետական ստանդարտացման ծրագիրը և ստանդարտացման աշխատանքների ցանկը հաստատելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետի հավելված 2-ի ցանկի 6.3-րդ ենթակետի «Տիեզերական համակարգեր. Պահանջներ փոքր տիեզերանավերի համար» բառերը փոխարինել «Ամպային տեխնոլոգիաներ. Ամպային հաշվարկների համար նվազագույն պահանջներ» բառերով' հաշվի առնելով ՀՀ վարդապետ Նիկոլ Փաշինյանի կողմից 2023 թվականի դեկտեմբերի 7-ին ՀՀ բարձր տեխնոլոգիական արդյունաբերության նախարարությունում անցկացված խորհրդակցության N Վ/188-2023 արձանագրության 3-րդ կետի 1.6 ենթակետի կատարման ապահովումը:
Վերոնշյալով պայմանավորված' առաջարկում եմ համապատասխան խմբագրությամբ շարադրել նաև նույն ենթակետի 3-րդ' «նպատակը» սյունակը:
	
	Ընդունվել է

	15․ Արդարադատության նախարարություն
	
	11․ 01․ 2024 թ․

	
	
	N //1076-2024

	1. Նախագծի նախաբանում որպես լիազորող նորմ անհրաժեշտ է հղում կատարել նաև «Ստանդարտացման մասին» օրենքի 2-րդ հոդվածի 1-ին մասի 16-րդ կետը, որի համաձայն՝ Պետական ստանդարտացման ամենամյա ծրագիրը մշակվում է պետական կառավարման մարմինների առաջարկությունների հիման վրա, հաստատվում է Հայաստանի Հանրապետության կառավարության որոշմամբ և ենթակա է պետական ֆինանսավորման:
2. Նախագծի 3-րդ կետի 1-ին ենթակետի պարբերություններն անհրաժեշտ է վերանայել, քանի որ հայոց այբուբենի տառերի թվային համապատասխանեցմանը համարժեք՝ «ժ» տառից հետո ենթակետերը նշվում են երկու տառով՝ տասական համակարգի կանոններով. ժա, ժբ, ժգ և այլն, մինչև «ժթ», որից հետո «ի» տառով և համապատասխան «ա»-ից «թ» տառերով` իա, իբ, իգ և այլն:
3. Բացի այդ, Նախագծի 5-րդ կետում «կառավարման» բառից հետո անհրաժեշտ է ավելացնել «համակարգի» բառը:
	
	Ընդունվել է





Ընդունվել է




Ընդունվել է

	16․ Կադաստրի կոմիտե
	
	20․ 03․ 2024 թ․

	
	
	N ՍԹ/4509-2024

	Հիմք ընդունելով 2024 թվականի մարտի 19-ին Ֆինանսատնտեսական նախարարական կոմիտեի նիստի արդյունքները՝ Ձեզ ենք ներկայացնում Ասիական զարգացման բանկի (ԱԶԲ) դրամաշնորհի շրջանակներում  կորեական «LX Korea» ընկերության կողմից մշակված տարածական տվյալների վերաբերյալ 9 ազգային ստանդարտները (վարչական միավորներ, տվյալների որակ, աշխարհագրական անվանումներ, ցամաքային տարածքի ծածկույթ, մետատվյալներ, օրթոլուսանկարներ, ռելիեֆ, մակերևութային ջրեր, տրանսպորտային ցանց)՝ 2024 թվականի «Պետական ստանդարտացման ծրագիրը և ստանդարտացման աշխատանքների ցանկը» հաստատելու մասին ՀՀ կառավավարության որոշման նախագծի N 2 հավելվածի «Երկրատարածական տվյալներ» բաժնում ներառելու նպատակով։ 

	
	Ընդունվել է







